
Kɩɖ́ɛɛwʊ́‑dɛɛ́ kutoluú 
ɩɖ́ɛɛwʊ‑́dɛɛ́ ńba waagálɩɩ́ná Sɩɩ‑́Ɩfʊlʊʊ ́gɛ bɔkɔńɩ bosúu bʊʊ́ nakʊ́rʊ‑daá 
bánÿaá ńna sɩsɩ: Kɩɖ́ɛɛwʊ́‑dɛɛ́ bʊ́ʊ. Kɩɖ́ɛɛwʊ́‑dɛɛ́ ńba wɛńzɛɛ ́kóólíwá gɛ. 

Kpangalam na kɩɖɛɛ́ wɩśɩ raagalɩɩdɛ ́ fáráńdɩ ́ nbɩlɛ.́ Bʊwɔŕɔ ́ gɛ baagálɩɩ 
Bʊ́ʊ‑daá bekédi kɩdɛrɛwʊ‑daá . kʊb́ɔnɩ weení wɛɛgɛd́ɛ ́wɛ nɩb́ááwʊ nɛ,́ ɩlɛ ́
gɛ bánÿaá sɩsɩ: Wúro‑Baanya Kɩɖ́ɛɛwʊ́. Bugutoluú sɩsɩ baḿ bɛɛgɛd́ɛ ́ná 
nɩb́ááwʊ. Bɩńwɩlɩɩ́ sɩsɩ: bogoobíya nɛbɛŕɛ wɔńgɔnɩ ́bakádɩnɩ bɔwɔŕɔ.́ Ɩfʊlʊʊ́ 
lénlé kɩɖ́ɛɛwʊ́‑dɛɛ́ ńba waagálɩɩ ɖɩdáarɛ, Baasáarɩ fáráńdɩ ́nbɩlɛ.́ 

Wenbí bɩɩgágʊsɩ wɛ Ɩfʊlʊʊ́ nɛ,́ yóóni riké‑riké‑rɔɔzɩ ́ gɛ baagálɩɩ 
Ɩfʊlʊʊ.́ Ńnaamʊ ́ nɛ,́ baaya ɖamá gɛ ndɩ‑ndɩ, nɛbɛŕɛ, Táágbá‑dɛɛ́ nɛbɛŕɛ, 
Ɖukore‑dɛɛ́; nɛbɛŕɛ, cɩćawʊ́. 

‘’ Bánÿaá sɩsɩ: Ɩfʊlʊʊ ́nɛ,́ bɩgɛɛ́ lɩzɔɔ́ gɛ’’.  
Wenbí bʊrɔɔzí kɩɖ́ɛɛwʊ‑́dɛɛ́ ńba wɔɔgɔńɩ bosúu bʊ́ʊ‑daá nɛ,́ yooráa 

wenbá bána wɛ bóngoyoó nɛ ́, báa bɔɔgɔńɩ sɩ botóyoo wɛ nŋɩńɩ,́ badánbɩɩzɩ 
bakpa bʊ́ʊ‑daá. Kɩɖ́ɛɛwʊ́‑dɛɛ́ ńba ɩbá bɛgɛɛ́ kóólináa gɛ kpenkpéńwá. 
Bɛdɛɛ́ kóólúu tɩmɛŕɛ waabɩsɩná wɛ sɛɛ́d́ɩ kóólí. 

Kɩɖ́ɛɛwʊ‑́dɛɛ́ ńba waagálɩɩ Ɩfʊlʊʊ ́ na bɔkɔńɩ bosúu bʊ́ʊ‑dáa bɛdɛɛ́ 
kɩb́ɩńɖɛ nɛ,́ kpangalam, Caaváádɩ, Kadambara, Bíríní, bɛlɛ ́bɔń́gɔńɩ ́bosúu 
bɛdɛɛ́ bɛdɛɛ́wá nbɩlɛ.́ 

Kɩɖ́ɛɛwʊ‑́dɛɛ́ ɖánnáa kowuro bɔɔ́ńɩ 2: 

- Caátakʊrá‑dɛɛ́ na Wúro‑Akoríko‑dɛɛ́. 

Kɩɖ́ɛɛwʊ́‑dɛɛ́ wúrowá‑dɛɛ́ yɩrá wenbá beeɖi kowúrɔɔ nɛ ́nɖɔ:́ 

1. Wúro‑Baanya Kɩɖ́ɛɛwʊ́. Ɩlɛ ́woozuuná Kɩɖ́ɛɛwʊ́‑dɛɛ́ tɛɛ́d́ɩ. 
2. Wúro‑Asawʊ ́ 

3. Wúro‑Akpomáaji 
4. Wúro‑Akɔńdɔ 
5. Wúro‑Akoríko II. Ɩlɛ ́waamʊ ná Jááma. 
6. Wúro‑Caatíkpi 
7. Wúro‑Baanya II. Ɩlɛ ́waamʊ ná Faránsɩ. 
8. Wúro‑Nííle Baanya 
9. Wúro‑Nííle Jeeniwɛɛ 
10. Wúro‑Kʊŕa Caanyááwʊ. Ɩlɛ ́ waagálɩźɩ ́ na kɩɖ́ɛɛwʊ́‑dɛɛ́ 

ɖibimbiɖé‑rɔ. 
11. Wúro‑caá‑jɔbɔ ́wúro‑Gúúní. 

Kɩɖ́ɛɛwʊ́‑dɛɛ́ ńba‑dɛɛ́ tɩḿ‑daá nɛ,́ Kpangalam ńba waava ná wɛ 
laadɔɔ́ wenká karɔ bozuwáa ɖɔ ́ nɛ.́ Baajáŋ basɩɩ́ Wúro‑kʊ́ra 
Caanyáawʊ zaamáánɩ wenkí nɛ,́ bɩdɛɛ́ zaamáánɩ gɛ waagágʊsɩ 
tɛɛ́d́ɩ. 

Kɩɖ́ɛɛwʊ́‑dɛɛ́ ńba‑dɛɛ́ tɩḿ‑dáa nɛ,́ sɩsɩ : Wúro‑Kúra weení weeɖi 
Wúro‑Ɩsɔɔ́ Bíríní nɛ,́ ɩlɛ ́waazɩɩ ná Wúro‑Akoríko Kowúrɔɔ. 
Bɩɩga Wúro‑Baanya II nɛ,́ Kpárátááwʊ́ Wúro‑Buraáma waazɩɩ ná ɩlɛ ́
kowúrɔɔ. Waadásɩɩ ná Wúro‑Nííle Jeeniwɛɛ. 
Biiga Wúro‑Isifu Ayévá, ɩlɛ ́waazɩɩ ná Caá‑jɔbɔ ́Wúro‑Gúúní.(vers 
1959-1960). 

Kɩɖ́ɛɛwʊ́‑dɛɛ́‑ńba‑dɛɛ́ lɩzɔɔ́ gɛ bánÿaá sɩsɩ: ‘’ Wúro‑Kunɖé’’. 
Ɖoo kʊ́bɔnɩ ́Wúro‑Baanya Kɩɖ́ɛɛwʊ́ waagálɩɩ Ɩfʊlʊʊ ́na ɩkɔńɩ isúu 
Bʊ́ʊ‑daá nɛ ́gɛ waana bɩdɛɛ́ lɩzɔɔ́ kaḿ. Bɩgɛɛ́ zííni kʊ́bɔńgɩ ɖɔ ́gɛ; 
ngɛ kɩɩŋmatɩ ná yɩ kifééri yɩ sɩsɩ: mɔɔ́ ́mɛǵɛɛ́ lɩzɔɔ́ gɛ. Báa wé gɛ 
nyánjáádɩ, kɔnɩ mɔɔ́ ́mɔj́ɔ,́ nyánnáa wenbí nyɔźɔɔlɛɛ́ nɛ.́ Ńna gɛ 
kɩɩjáŋ kifééri yɩ kɩdɛɛ́ yɩɖ́ɛ sɩsɩ: mɔɔ́ ́gɛ  bánÿaá ‘’ Wúro‑Kunɖé’’. 

Kɩɖ́ɛɛwʊ́‑dɛɛ́ Bʊ́ʊ‑daá gɛ lɩzɔɔ́ kaḿ kɔgɔwɛná. Bánÿaá Wúro‑Kunɖé 
ɖɔ ́nɛ ́, bɩɩlá gɛ nyazɩ kɩtangbalʊʊ́ ɖɔ ́bɩka bɩgɛɛ́ bɔɔwʊ ́ɩráa wánzʊʊ ́
kɩdaá bánlaá. Lɩzɔɔ́ kaḿ, báa we gɛ booyuú, bánváa kɛ gɛ. 
Asée kelimbíré kʊf́ʊlʊḿɖɛ baasí gɛ kedénɖíi. 

Lɩzɔɔ́ kaḿ, kɛdɛɛ́ fɔɔ́źɩŕɛ nɖɔ:́ 
‑ A bɩgɛɛ́ tɛɛ́ẃʊ cɔɔɔ́ wɛ káálɛ, ngɛ baava kɛ kelimbíré yáá naḿ báa 
alʊ́, báa abaalʊ ́gɛ booyuú, wenbí bɩrɩŋ́a bɔzɔɔlɛɛ́ nɛ ́, bónÿuwúu. 
A ngʊ́ ɖoḿ woojósi ná ɩrʊ́ (niibiiká waama ná ɩrʊ́) ya, ngɛ boojozí 
lɩḿ babɩŕɩ kɛ, beléki beléki, bɩndɛḿ alaafɩýa. 

Lɩzɔɔ́ Wúro‑Kunɖé, báa bɩńɩ weení gɛ bánlaá kɛ. Kɩɖ́ɛɛwʊ́‑dɛɛ́ , 
lɩzɔɔ́ kaḿ kanáábɩĺɛ.́ 

Wenbí bʊrɔɔzɩ ́lɛlɛɛɖɔ ́bándɩɩ́ŕɩ lɩzɔɔ́ kaḿ nɛ:́ 
ɖoo caanawʊ,́ a nyóóbó gɛ nyááŋmátɩ ná kɛ, kónbusí nya ɖʊɖɔ 
gɛ.Wenbí bʊrɔɔzɩ kadándaŋmátɩ nɛ,́ ɩrʊ́ alʊ́ naárʊ woobo ná ɩsɩŋ́ 
ɩyáa kɛ, amá, bɩka ɩdaŋmatɩná kɛ. Ɩcáŋ ise ikpé ɩɖaána nɛ,́ ngɛ 
waazɩ.́ 
Bɩján bɩdɩŋ́a gɛ sɩsɩ: a bɔzɔɔlɛɛ́ sɩ bana kaḿ, asée baadɩɩ́ŕɩ naanɩ ́na 
bʊcɔ a wentí tʊwɛ nɛ,́ batɩlɩ ́tɩ. 

Kɩɖ́ɛɛwʊ́‑dɛɛ́, Kóólíwá baasí, ɖánnáa sɛɛ́d́ɩwá natúdoozo wentí 
tɩɩdásɩ nɛ.́ 
‑ Ɖɩkɛɛ́ńɩẃá, na Nɩɩ́ćɛẃá, na Mɔɔ́ĺáwá. 
Wenbí kɩɖ́ɛɛwʊ‑́dɛɛ́ yáásɩ kɛɛ́ nɛ ́nbɩlɛ.́ 

       Mogoobíya aláa na abaaláa Tem kalaɖáa, tákaraɖá kɩna kɩgɛɛ́ kúnvulísi 
ɖáázá‑ɖɔ gɛ. Kɩńwɩlɩɩ́ ɖáa caanadɔḿ wentí ɖoo ɖájaájaanáa waalá bɩ gɛ ɖɛd́ɛɛ́ 
tɛɛvʊ́lásɩ woozúu susuwúu nɛ.́ 

       Amá, ɖénveerím mɩɩ́ sɩsɩ: tɛɛ́d́ɩ cɩḱɔ gɛ ɖáńbɩɩzɩ ɖɩŋmáa. Bɩlɛ ́nɛ,́ a weení 
ɩnyɩ  sɩsɩ: ɩwɛná bɩdɛɛ́ ɩzáfúlúɖe tɛɛ́d́ɩ natʊ́rʊ‑rɔɔzɩ ́nɛ,́ wánbɩɩzɩ ́ɩkáŋmaa ɖáa 
wentí tɩrɩŋ́a tɩwɛ nɛ,́ bɩka ɖɩbɩɩ́źɩ ɖɩnyɔɔ́źɩ ɖɩlá ńŋɩnáa tɩɩganáa ɖáńláḿ tɩ nɛ.́ 

